
Dymunwn bob hapusrwydd i 
Keith, Nia, Non a Lowri 
Edmunds yn eu cartref newydd 
yn ardal Ystradgynlais. Gyda'u 
hynawsedd arferol ni fydd y 
teulu'n hir yn ymgartrefu ac yn 
gwneud ffrindiau newydd. Serch 
hynny mae eich llu ffrindiau a'ch 
cyfoedion yn drist i'ch gweld yn 
gadael, felly cofiwch ddod yn ôl 

MATTHEW RHYS 
YN LANSIO 
GWEFAN 

 
Mae Cymdeithas Cymru-Ariannin 
wedi lansio gwefan newydd sbon 
s y’n  r hoi gwybodaeth am 
weithgarwch y Gymdeithas a’r 
cysylltiad rhwng Cymru a’r Wladfa 
ym Mhatagonia. Cyfeiriad y wefan 
yw http://www.btinternet.com/
~Rhoshelyg/CCA/ 
 
Lansiwyd y wefan gan yr actor 
Matthew Rhys yn Aberystwyth. Y 
mae gan Matthew berthnasau yn y 
Wladfa a bu yno ar ymweliad am y 
tro cyntaf y llynedd. Yn ôl Matthew 
"profiad bythgofiadwy oedd teithio 
Patagonia a phrofi ei chroeso, a 
thrwy'r wefan edrychaf ymlaen i 
gadw mewn cysylltiad â'm ffrindiau 
newydd cyn dychwelyd yno eto am 
dro." 
 
Lluniwyd y wefan gan Gwyn Jones, 
brodor o Gymru sydd gyda’i wraig 
Monica yn cadw Gwesty Tywi yn y 
Gaiman, Chubut. 
 
Gellir argraffu tudalen o’r wefan 
i’w defnyddio fel ffurflen ymaelodi, 
neu ar gyfer cyfrannu trwy archeb 
banc. 
 
Os am fwy o fanylion cysyllter â 
Ceris Gruffudd 
Ysgrifennydd 
Cymdeithas Cymru-Ariannin 
(01970) 828017 
Rhoshelyg@btinternet.com�

Yn Eisiau  
Cynghorwyr 
Achlysurol / 

Llinellau Cymorth 
BSS Cymru 

 
Mae BSS Cymru wedi bod yn 
rhedeg llinellau cymorth i 
ddarlledwyr yn dilyn rhaglenni 
am dros ddeng mlynedd, 
llinellau sydd yn delio ac 
amrywiaeth o destunau. 
 
Mae’r llinellau yma yn cael eu 
staffio gan bobl gyda phrofiad 
mewn rhoi cyngor mewn 
g w a h a n o l  f e ysyd d  e .e . 
anhwylderau bwyta, cyffuriau a 
phroblemau iechyd. 
 
Mae pob cynghorydd yn cael ei 
briffio’n llawn cyn i’r llinellau 
agor, ac maent yn cael eu talu 
wrth yr awr am eu gwasanaeth. 
 
Os oes gennych ddiddordeb i 
fod ar ein cronfa ddata, neu am 
ragor o fanylion cysylltwch â: 
 
Glenys Jones:  rhif ffôn - 029 
20 323310  

Sêr y sgrîn 
 
Dros gyfnod y Pasg bydd criw o 
Urddaholics y cylch yn ffilmio tair 
rhaglen deledu fel rhan o gynllun 
teledu Biwt-tv sydd yng nghlwm ag 
Eisteddfod yr Urdd Caerdydd a’r 
Fro 2001/2002. 
   Mae’r criw wedi bod yn gyfrifol 
am y syniadau, y sgriptio a’r 
perfformio eu hunain. Pob lwc 
gyda’r ffilmio. 
   Os ydych am gael rhagor o 
wybodaeth am weithgareddau’r 
Urddaholics megis y gwyliau neu’r 
digwyddiadau wythnosol cysylltwch 
â Heulyn@urdd.org neu ffoniwch 
029 20803355�

Rhydfelen ar y 
Blaen! 

 
Mae disgyblion Rhydfelen yn 
parhau i wneud yn dda hyd yn oed 
ar ôl gadael yr ysgol. 
   Llongyfarchiadau i Daniel Evans 
am ennill gwobr Laurence Olivier – 
un o wobrau mwyaf byd y theatr. 
Mae nawr yn mynd i actio ar 
Broadway, Efrog Newydd. 
   Yn ogystal â hyn yn Eisteddfod y 
Myfyrwyr yn Aberystwyth aeth 
nifer  o’r gwobrau i gyn—
ddisgyblion yr ysgol. Fe enillodd 
Aneiryn Karadog y gadair, Catrin 
Dafydd enillodd y goron ac Osian 
Rowlands aeth â Tlws y Cerddor. 
   Yn ystod amser y pedwar cyn-
ddisgybl yn Rhydfelen fe ddaethant 
â llawer o lwyddiant i’r ysgol, ac yn 
fwy na dim roedd eu cyfraniad nhw 
at yr eisteddfod bob blwyddyn yn 
wych ac yr oeddent yn dod â llawer 
o glod i’r ysgol am nifer o wahanol 
bethau. 
   Mae Catrin yn ei blwyddyn gyntaf 
yng Ngholeg Prifysgol Cymru 
Aberystwyth, Osian Rowlands yn ei 
ail flwyddyn yn Aberystwyth ac y 
ma e Anei r in  K a r a dog yn 
Rhydychen. 

Esyllt Dafydd. 

Mae hwyl a sbri ar gael 
yn y Cylch Ti a Fi, felly 

dewch i chwarae yn 
eich Cylch Ti a Fi 

newydd yng  
 

Nghapel Salem,  
Salem Lane, Tonteg 

 
Yn dechrau  

Dydd Mercher  
2 Mai 1200 - 1.00 

 
Croeso i bawb – yn 

arbennig i ddysgwyr! 
 

Am fanylion pellach: 
Sharon Warren 

Swyddog Datblygu  
(Cynon/Taf) 

Mudiad Ysgolion Meithrin 
01656 652066�

AM FFURFLENNI CAIS A MANYLION SWYDD 

CYSYLLTWCH Â: 
 01443 226386  neu 

huwthomasdavies@menteriaith.net 

Cwpwl o Orie 
Rhydd? 

 
Mae Mudiad Ysgolion Meithrin yn 
chwilio am bobl sydd ac ymroddiad 
a diddordeb mewn addysg cynnar 
Cymraeg i helpu gyda'r dasg o redeg 
pwyllgorau Ileol. Mae'n mynd yn 
fwyfwy anodd i ddod o hyd i bobl 
sydd a dealltwriaeth o sut i redeg 
Cylch meithrin, cadw cofnodion 
ariannol, codi arian a chyflogi staff. 
Mae yna gylch gerllaw i chi! 
  Maent yn chwilio hefyd am 
wirfoddolwr/wraig i gynnal sesiwn 
Ti a Fi unwaith yr wythnos amser 
cinio dydd Mercher yn Aberpennar. 
Ffoniwch Eleri Griffiths i holi mwy! 
01443 485337�

PARTI PONTY 2001 
 

NOS WENER, 29ain o FEHEFIN  
DYDD SADWRN, 30ain o FEHEFIN, 2001 

PARC YNYSANGHARAD,  PONTYPRIDD. 
*Hefyd yn Neuadd Dowlais, Llanilltud Faerdref,  
Clwb y Bont,Pontypridd a'r Ffatri Bop, Porth.  

 
Am wybodaeth pellach ffoniwch: 01443 226386. 



Llwyddiannau 
Mae pump disgybl ym mlwyddyn 
13 yn yr ysgol wedo ennill 
ysgoloriaeth i brifysgolion yng 
Nghymru. 
   Mae Bethan Haf Rees wedi ennill 
ysgoloriaeth i fynd i Abertawe ac fe 
fydd hi yn astudio Cemeg. 
   Mae Osian Siôn wedi ennill 
ysgoloriaeth i fynd i Aberystwyth ac 
fe fydd ef yn astudio Cymraeg a 
Hanes Cymru. Mae Meilyr Hedd 
hefyd yn mynd i Aberystwyth ac fe 
fydd e’n astudio Hanes a 
Gwleidyddiaeth. Mae Siân Thomas 
yn ymuno â hwy yn Aberystwyth ac 
fe fydd hi’n astudio Hanes a 
Gwleidydduaeth. 
   Mae Iestyn Morgan wedi ennill 
ysgoloriaeth i Aberystwyth ond mae 
e hefyd wedi cael cynnig lle yn 
Rhydychen i astudio y Gyfraith. 
�

YSGOL 
GYFUN 

LLANHARI 

Mynd i Wlad Pwyl 
Mae dwy ferch o flwyddyn 12 sef Nadine Beaton ac Aniela Davies wedi cael 
eu dewis i fynd i wlad Pwyl. Pwrpas y daith yma yw i’r merched wneud 
gwaith gwirfoddol yn y wlad er enghraifft paentio a garddio ac yn fwyaf 
pwysig chwarae a siarad gyda’r plant. 
   Yr Urdd sydd wedi trefnu’r fenter yma ac mae naw disgybl o Gymru yn 
mynd. Fel rhan o’r fenter mae’n rhaid i’r merched godi ?400 yr un i 
fynychu’r daith. Er mwyn cychwyn ar hyn mae Nadine ac Aniela yn trefnu 
bore coffi i athrawon yr ysgol. Mae’r ysgol wedi rhoi cyfraniad o ?250 yr un 
iddynt a maent wedi codi ?100 mewn nawdd o siopau a chwmniau lleol. 
   Fe fydd y merched yn mynd i wlad Pwyl am wythnos yn cychwyn ar y 4ydd 
o Ebrill. 

SIOP BARA  
Y PENTREF 

Heol St Illtyd 
Pentre’r Eglwys 

 
Bara a chacennau 

 wedi eu pobi yn y siop 
mewn ffwrn 

draddodiadol. 
Mrs Janet Evans 

01443 202013 

DEDDF YR IAITH GYMRAEG 1993 
YMGYNGHORlAD CYHOEDDUS YNGLYN Â'R  

CYNLLUN ADDYSG GYMRAEG DRAFFT 
(o 2 Mawrth 2001 i 27 Ebrill 2001) 

 

 CYNGOR BWRDEISTREF SIROL MERTHYR TUDFUL 

Mae Cyngor Bwrdeistraf Sirol Merthyr Tudful wedi paratoi Cynllun Addysg Gymraeg sy'n nodi sut yr ydym yn 
bwriadu darparu gwasanaethau i chi yn Gymraeg. Yr ydym yn gwahodd sylwadau oddi wrth aelodau o'r cyhoedd sy'n 

siarad Cymraeg a phobl eraill y gall y cynllun effeithio arnynt. 

Byddwn yn paratoi adroddiad ar sail y sylwadau hyn i'w gyflwyno gyda'r Cynllun terfynol 

 i Fwrdd yr Iaith Gymraeg ei gymeradwyo. 


